
Shri Radhagunavarnanam

ஶ்ரீராதா⁴கு³ணவர்ணநம்

ஶ்வேதசம்பகவர்ணாபா⁴மதுலாம் ஸுமநோஹராம் ।
மோஹிநீம் மாநஸாநாம் ச முநீநாமூர்த்⁴வரேதஸாம் ॥ 77॥
ஸுகேஶீம் ஸுந்த³ரீம் ஶ்யாமாம் ந்யக்³ரோத⁴பரிமண்ட³லாம் ।
நிதம்ப³கடி²நஶ்ரோணீம் ஸ்தநயுக்³மோந்நதாநநாம் ॥ 78॥
கோடீந்து³நிந்தி³தாஸ்யாம் தாம் ஸஸ்மிதாம் ஸுத³தீம் ஸதீம் ।
கஜ்ஜலோஜ்ஜ்வலரூபாம் ச ஶரத்கமலலோசநாம் ॥ 79॥
மஹாலக்ஷ்மீம் பீ³ஜரூபாம் பராமாத்³யாம் ஸநாதீம் ।
பரமாத்மஸ்வரூபஸ்ய ப்ராணாதி⁴ஷ்டா²த்ரு’தே³வதாம் ॥ 80॥
ஸ்துதாம் ச பூஜிதாம் சைவ பராம் ச பரமாத்மநே ।
ப்³ரஹ்மஸ்வரூபாம் நிர்லிப்தாம் நித்யரூபாம் ச நிர்கு³ணாம் ॥ 81॥
விஶ்வாநுரோதா⁴த்ப்ரக்ரு’திம் ப⁴க்தாநுக்³ரஹவிக்³ரஹாம் ।
மர்த்யஸ்வரூபாம் ஶுத்³தா⁴ம் ச பூதாம் பதிதபாவநீம் ॥ 82॥
ஸுதீர்த²பூதாம் ஸத்கீர்திம் விதா⁴த்ரீம் வேத³ஸாமபி ।
மஹத்ப்ரியாம் ச மஹதீம் மஹாவிஷ்ணோஶ்ச மாதரம் ॥ 83॥
ராஸேஶ்வரேஶ்வரீம் ரம்யாம் ரஸிகாம் ரஸிகேஶ்வரீம் ।
வஹ்நிஶுத்³தா⁴ம்ஶுகாதா⁴மாம் ஸ்வேச்சா²ரூபாம் ஶுபா⁴லயாம் ॥ 84॥
கோ³பீபி: ⁴ ஸப்தபி: ⁴ ஶஶ்வத்ஸேவிதாம் ஶ்வேதசாமரை: ।
சதஸ்ரு’பி: ⁴ ப்ரியாலீபி: ⁴ பாத³பத்³மோபஸேவிதாம் ॥ 85॥
அமூல்யரத்நநிர்மாணபூ⁴ஷணோச்சைர்விபூ⁴ஷிதாம் ।
சாருகுண்ட³லயுக்³மேந ஶ்ருதிக³ண்ட³ஸ்த²லோஜ்ஜ்வலாம் ॥ 86॥
ஸுநாஸாம் க³ஜமுக்தார்ஹாம் க²கே³ந்த்³ரசஞ்சுநிந்தி³தாம் ।
குங்குமாலக்தகஸ்தூரீஸ்நிக்³த⁴சந்த³நசர்சிதாம் ॥ 87॥
த³தா⁴நாம் ஸுகபோலம் ச கோமலாங்கீ³ம் ஸுகாமுகீம் ।

க³ஜேந்த்³ரகா³மிநீம் ராமாம் காமநீயாம் ஸுகாமிநீம் ॥ 88॥
காமாஸ்த்ரஜயரூபாம் ச காமகாம்யாலயாம் வராம் ।
க்ரீடா³கமலமம்லாநம் பாரிஜாதப்ரஸூநகம் ॥ 89॥
அமூல்யரத்நநிர்மாணம் த³தா⁴நாம் த³ர்பணோஜ்ஜ்வலம் ।
நாநாரத்நவிசித்ராட்⁴யரத்நஸிம்ஹாஸநஸ்தி²தாம் ॥ 90॥
பத்³மை: பத்³மார்சிதம் பாத³பத்³மம் ச மங்க³ளாலயம் ।
ஹ்ரு’த்பத்³மே த்⁴யாயமாநம் ச க்ரு’ணஸ்ய பரமாத்மந:॥ 91॥
கர்மணா மநஸா வாசா ஸ்வப்நே ஜாக³ரணேऽபி ச ।
தத்ப்ரீதிம் ப்ரேம ஸௌபா⁴க்³யம் ஸ்மரந்தீம் நித்யநூதநம் ॥ 92॥
பா⁴வாநுரக்தஸம்ஸக்தாம் ஶுத்³த⁴ப⁴க்தாம் பதிவ்ரதாம் ।
த⁴ந்யாம் மாந்யாம் கௌ³ரவர்ணாம் ஶஶ்வத்³வக்ஷ:ஸ்த²லஸ்தி²தாம் ॥ 93॥
ப்ரியாஸு ப்ரியப⁴க்தேஷு ஸுப்ரியாம் ப்ரியவாதி³நீம் ।
க்ரு’ஷ்ணவாமாங்க³ஸம்பூ⁴தாமபே⁴தா³ம் கு³ணரூபயோ:॥ 94॥
கோ³லோகவாஸிநீம் தே³வதே³வீம் ஸர்வோபரிஸ்தி²தாம் ।
வ்ரு’ஷபா⁴நுஸுதாக்²யாம் தாம் புண்யக்ஷேத்ரே ச பா⁴ரதே ॥ 95॥
கோ³பீஶ்வரீம் கு³ப்தரூபாம் ஸித்³தி⁴தா³ம் ஸித்³தி⁴ரூபிணீம் ।
த்⁴யாநாஸாத்⁴யாம் து³ராராத்⁴யாம் வந்தே³ஸத்³ப⁴க்தவந்தி³தாம் ॥ 96॥
இதி ப்³ரஹ்மவைவர்தபுராணே ஶ்ரீக்ரு’ஷ்ணஜந்மக²ண்டே³ பூர்வபா⁴கே³
சதுர்விம்ஶாதி⁴கஶாதி⁴கஶததமாத்⁴யாயாந்தர்க³தம் ஶ்ரீராதா⁴-
கு³ணவர்ணநம் ஸமாப்தம் ।
ப்³ரஹ்மவைவர்தபுராண ।ஶ்ரீக்ரு’ஷ்ணஜந்ம, உத்தரபா⁴க³ । அத்⁴யாய 124/80-96॥

